Den onbeschreiflechen
Pit Weyer, fotograféiert
vum Christian Mosar.

PIT WEYER

Wei eng Faarf huet
den Hamlet?

De Pit Weyer. Wéi soll
een engem dee
beschreiwen? Een, deen
e kennt, deem brauch
een en net ze beschrei-
wen. Een, deen en net
kennt, deem kann een en
net beschreiwen. De Pit
ass onbeschreiflech.
Geet dat duer als
Beschreiwung?

Pit Weyer, affiche de théatre,
Foyer du Théatre municipal,
du4.5. au2.6., ma. - di.

15h - 19h.

Dem Pit Weyer séng Thea-
terplakater, dat ass ee Kapi-
tel fir sech, dat als Buch er-
auskomm ass, bei Geleeénheet
vun enger eemoleg intressan-
ter Ausstellung am Escher
Theater. Datt déi Plakater hir
Plaz an enger Theatergalerie
fond hun, ass scho bal normal,
an awer huet et laang gedau-
ert, bis dem Pit déi Eier zou-
komm ass. Méi ewéi 180 daer
klenger Konschtwierker huet
de Pit niewent sénger "norma-
ler" Aarbécht als Grafiker er-
duecht, nodeems en d'Stéck in-
tensiv gelies hat, da skizzéiert,
gezeechent, geschnidden, ze-
summegepecht, awer ni pro-
duzéiert. Deen typesche Stil,
dee Charakter, deen en all een-
zel Plakat gin huet, ass bei him
ni zur Masseproduktioun gin.
All eenzelt Plakat ass haut
nach eng Erénnerung, och
wann dat Stéck scho laang ver-
giess ass.

Schon an de Sechzeger-
Joéren, nach op der Schoul
zu Essen, huet e sech fir déi
Richtung intresséiert, a sech
beim Professer Jozef Mrosz-
czack weidergebild. Wéi dun
hei zu Létzbuerg d'Theater-
landschaft sech lues ma
sécher verannert huet, wéi
émmer méi kleng Ensemblen
entstane sin, du war de Pit
Weyer vun Ufank un derbai, fir
daer neier Richtung eng nei
Nues ze gin.

Et ass ugaang mat daer
éischter Affisch, déi 1967 fir

dem Kasemattentheater séng
Produktioun "Spectacle
Obaldia" als Linoschnétt ge-
maacht gouf. D'lddee war déi,
ewechzekomme vun enger
Standardaffisch hin zu engem
Plakat, speziell fir dat Stéck
entworf, souzesoén eng Eti-
kett, déi sech dann och am
Programmbheft oder an den
Handziedelen erémfond huet.

Wann een elo awer bedenkt,
datt esou eng Aarbecht méi
deier am Drock war, ewéi déi
bis dohin tiblech Affischen,
wann ee weess, datt beson-
nesch déi kleng Ensemblen net
vill Suén hate fir hir Produk-
tiounen op d'Been ze setzen,
da muss een och wéssen, datt
de Pit Weyer séng éischt Thea-
terplakater fir naischt ge-
maacht huet. Awer egal, d'Be-
geescherung derbai ze sin, um
Opbau vun enger neier Thea-
terkultur kénne mattzeschaf-
fen, d'Ambiance an engem
klengen Ensembel wérend an
no de Prouwen, dat huet dat al-
les opgewien. An nach haut
schwatzt de Pit voller Respekt
vun eben deene klengen Thea-
teren, déi et trotzdem émmer
faerdeg bruecht hun, an nach
bis haut faerdeg bréngen, un
enger gudder Affisch festzeha-
len, och wa jidderee weess,
datt duurch eng Affisch déi
wéinegst Leit an den Theater
kommen. An dach: Dat éischt,
wat de Publikum vun engem
Stéck ze gesi krut a kritt, haut
vlaicht manner wéi deemools,

dat waren d'Plakater, déi uech-
tert d'Stad op de Sailen an an
de Bistroen hongen, vum Grafi-
ker selwer zesumme mat de
Schauspiller an dem Regisseur
op enger Pechtournée no Feie-
rowend an no de Prouwen op-
gehaang. Eenzelner hongen net
laang, well se vu ganz aifrege
Supportere geklaut gi sin, se
hate Sammlerwert an hanken
haut nach a villen Haiser op
heemleche Plaze, wou een se
da bei engem Besuch kann
erém gesinn.

Dat Typescht um Pit
Weyer sénge Plakater ass
d'Tatsaach, datt hien et émmer
erém faerdeg bréngt, ee Stéck
vun zwou Stonnen an € puer
markanten Zich op de Punkt ze
bréngen. Deen einfache kloére
Stréch, dat plakativt Schwaarzt
op waissem Hannergrond, dee
roude Klecks, oder déi puer
Sprétzer wéi wann d'Fieder on-
verhofft ausgerutscht wir, ee
Buchstaf hannevir, een aneren
op der Kopp. De Pit kénnt bis
haut ouni Computer aus. Et
ass eigentlech dee leschten
Handwierker an deem Beruff,
een Auslafmodell, wéi hie
sech selwer nennt.

Well och hien sech net ka
wiere géint all déi Afléss vu
baussen, déi nei Techniken,
dat sougenanntent Modernt,
stellt en sech émmer erém a
Fro. Kann ee sech dat iwwer-
haapt haut nach leeschten,
esou ze schaffe, wéi hie
schafft? Et muss, wéi hie be-
tount, eng Contrainte do sin, a
wa keng do ass, da muss een
sech eng schafen. Och wann
haut technesch alles méiglech
ass, muss een et dach faerdeg
bréngen, sech op dat We-
sentlecht ze beschranken, mat
némmen zwou Faarwen ze
schaffen, oder mat enger een-
zeger, well ee Stéck huet eng
Faarf, huet ee Schréftzuch dee

bei et passt, dat huet dee
beschte Grafikprogramm net
gespaichert. Beim Computer
geet déi esou wichteg Disziplin
verluer. Du geess net méi vun
engem Konzept aus, du
brauchs der virdrun net ze iw-
werleeé, wéi et wiirkt, du
kanns et einfach probéieren,
an erém mat engem Klick ver-
werfen. Do gét hie schlecht
eens dermat, well de Pit nach
émmer am léifsten 1:1 schafft.
Eng Affisch baut hien op wéi
ee Bild, seet hien, dat moolt ee
jo och net an engem reduzéier-
te Format.

An domat wire mer bei
sénger Siicht vun engem Thea-
terplakat. Et soll ee bleiwent
Dokument iwwer déi Produk-
tioun sin, konzentréiert, re-
duzéiert, wou ee mat engem
Bléck alles versteet. An esou
ass déi Ausstellung och méi
ewéi eng Retrospektiv op dem
Pit Weyer séng grafesch
Aarbécht aus 35 Joér, et ass ee
Spigel vum Theaterliewen
zu Létzebuerg.

Firwat hu keng aner Grafiker
sech dofir intresséiert? Ganz
einfach, mengt de Pit, well et fi-
nanziell naischt bruecht huet.
Et ass bis haut ee Luxus bliw-
wen. Wann een Artist ewéi hien
am Ausland un engem grous-
sen Theater beschaftegt ge-
wiescht wir, dann hatt e
kénnen dervu liewen. Awer
dann hatt en erém net kénnen
esou frai schaffen ewéi hei. En
ass frou driwwer, datt en d'Ver-
traue vun de Regisseuren a
Produzenten émmer hat, an en
huet bis op déi eng oder aner
kleng Ausnahm sech ni vun en-
gem Virschréfte maache ge-
looss, wéi déi Affisch dann elo
auszegesinn hatt.

Als fraiberuffleche Grafiker
gét e nostalgesch, wann en
zréckdenkt un déi Zait, wou zu
Létzebuerg eng Hand voll Kol-

legen sech dee grousse Kuch
vun der Publizitéit gedeelt
hun. Wou nach bal alles iwwer
Affischen oder Zeitungsre-
klamme gelaf ass, déi all vun
Hand gezeechent a gemoolt gi
sin, ir s'an der Dréckerei op de
Pabeier komm sin. Den direkte
Kontakt mam Direkter vun en-
ger grousser Firma, déi sech
een neie Logo éntwerfe ge-
looss huet, zu engem Prais, de-
en haut ee Witz wir, dee be-
steet haut net méi. Well elo al-
les iwwer Marketing an Agence
leeft, verléiert ee Pit Weyer
d'Schlappen. Ech wéll dat och
net méi, seet en. Ech hun a
méngem Liewen net een eenze-
ge Client ugeschwat, se sinn
émmer bei mech komm. Haut
ass Krich um Maart. Well hie
selwer wéineg Uspréch un
d'Liewe stellt, an sech eng
kleng Sécherheet geschaaft
huet, kénnt en nach iwwert
d'Ronnen. Benefice ass kee
méi ze maachen. An esou bleift
em haut nach just den Theater
als Client. Wat e soss niewebai
gemaacht huet, dat ass elo zu

sénger  Haaptbeschéaftegung
gin.
Ech bedaueren absolut

naischt, seet en. Am Beruff hat
ech émmer genuch Optrag fir
ze liewen, an d'Aarbécht fir
den Theater huet mer Freed a
Satisfaktioun  bruecht. Dat
Kommerziellt ass vergiess, dat
Artistescht huet iwwerlieft. An
dat ass gutt esou. Et ass vum
Beschten.

Jemp Schuster



